
Matiu 26

www.BibleForChildren.org



Aria Pasowa 
maapora fofa ikur 
okaiwi-pa kuisow 
ikaeya Yeesus Betani 
ikiwok. Betani-na Lasarus 
owowa-ke, eena umeya 
Yeesus-ke iikirowak, mua 
nain owowa. Naap 
ikaiwkin Maria sanda 
aawep feekiya ekapok. 



Sanda nain 
sesa manek akena. 
Ekapep sanda nainiw 
Yeesus merena 
sawikomap ona afif fuuliw 
sanda supuka ipiwomak. 
Ne koor kemena nain 
sanda ikina nain-keriw 
arek.



Yeesus teeria mua ten kuisow erup nain mua oko
unuma Yuudas Iskariot. Os-ke Yeesus wi wapena-pa 
wiar wuinen naep wi pris woos 
mua wiar ikiwok. Ikiwep opora
wia maakeya miimap
kemelami feenap maakemik, 
“No ikoka nefa sesenariyen.” 
Ne Yuudas ikip kema
suuwam-ikua, ikoka
kamenap onap
Yeesus wi
wapena-pa 
wiar wuinen, 
nain era 
akupam-ikua. 



Naap wia sesekeya ikiwep ona 
wia maakek naap epa saliwami 
Pasowa enowa onamik. Aria wi 
maa enem-ikok Yeesus-ke emer 
ikowa opap Mua Maneka sira 
eliwa naakep-puap wu-wuepap 
wienakemi maek, “Aawep 
enimeka. Fain yena mia-ke.”



Ne wain urupa opap Mua 
Maneka sira eliwa naakep-puap
wiemi wia maakek, “Ni unowiya
enimeka. Eka fain yena aka-ke. 
Opor enuma eena Mua Maneka 
ni niamiya kaikiya nain yena aka 
fainiw koonowinon. Aka efar
oromi miiw unowa emeria mua
pina wiar iirarinon.”



Aria Yeesus-ke Pita maakek, “Oo Saimon, Mua 
Maneka-ke Satan ae naakeya nia akimekam naep nia 
ofofinon. Naapeya no wakiemi yo opora iiwawun me 
efar piipue naep yo Mua Maneka nokarem. No ikoka 
kiiriw kema kirep-na nena nomar teeria wia kekanowe.”



Naeya maek, “Maneka, yo no nookami koora eliw 
ekinen, ne no naep eliw uminen.” Naap maeya 
maakek, “Oo Pita, ikok uura aara me farowa ikaeya no 
sailemi maem-ikainan, ‘Mua fain yo me amisarem.’ 
Naap sailowa arow arinan.” 



Aria nan ikok Yeesus 
ona teeria unow onaiya 
epa Getsemani naimik 
nain ikiwemik. Ikip 
fuunep wia maakek, “Ni 
feeke pokap ikaiwkin yo 
feek ekap Mua Maneka 
farinen.” Ne nainiw 
maek, “Auwa, maa 
kamenap nain no eliw 
oninan. Nena suusa 
yiep-puan nain 
perekome. Nain yo oram 
maiyem, nena 
kookalowa muutiw ooke.” 



Ne os-ke wi Rom anim onom teeria papako ne wi 
tempel ami mua wia aawep unowiya ikiwemik. Wi 
teeria nain wi pris woos mua ne wi Farisi-ke 
wia sesekamik. Wiena parina ne arua isimap 
irakow maa opap feekiya ikiwemik. 
Naap maemi mua oko-ke 
iikirap fura aawemi pris woos 
mua uuwow mua ifana aken 
ekeria wiar puukeya orok. 
Ne Yeesus-ke wia maakek, 
“Sa, naap me oneka.” Naap 
maakep-puap mua nain ifana 
wiar opami kiiriw wiar tana 
opaweya sariarek.



Aria Yeesus opap pris woos mua koora wiar 
pikiwemik. Ne Pita pun murarep ememin wiokami pika 
kemena ikiwok. Mua papako owaruma-pa epia 
ururumep arem-ikaiwkin 
emin ekami wiamiya 
pokak. 



Wi pris woos mua
uuwow mua-ko nan 
ikua, Pita eena mua
oko ifana wiar puukak
nain kaka-ke. Os-ke
Pita maakek, “Nos pun o 
wameiya nomokow pupura-pa 
nan ikon, yo me nefa urufam-i?” 
Naeya Pita-ke maakek, “Weetak
akena.” Naap maem-ikaeya aara
farek. Opora nain kema suuwap
epa maneka orop kema
samorarep kerew omok. 



Aria wi kaunsel unowiya iikirami
Yeesus aawep anim onom maneka
Pailat wiar pikiwemik. Ne Pailat-ke
Yeesus nokarek, “No mae, no wi
Yuuda owow saria-ki?” 
Naeya maek, “Opora
pepek nan maen.” Ne 
Pailat-ke Yeesus
piipuamkun ikiwinok naep
nainiw wia maakek-na wia, 

wi unowiya faremi maemik, 
“Nomokow moke-pa uminok
akena.”



Ne Pailat-ke Yeesus wiena
wapena-pa wiar wuak, wi ami
mua-ke nomokow moke-pa patot
waruk naep. Naeya wi Yeesus
aawep pikiwemik. Yeesus ona
nomokow moke akuawowa suuwap
epa oko “I mua woos oona” naimik
nan pikiwemik. (Iibru opora-pa 
“Golgota” naimik.) 



Ne epa nan nomokow moke-pa patot
waremik. Mua wiam erup pun patot
wiarep Yeesus
oko-okaiwi-pa 
wia wuamik.



Ne konim maneka tempel koor kemena-pa sererep 
ikua nain-ke onaiw gone-pariw perenep oromi kakawa 
erup arek. Aria Yeesus kerew akena faremi maek, 
“Oo Auwa, yena ewar 
aakisa no wapena-pa 
nefar wuiyem.” 
Naap maemi umok.



Aria Arimatia mua oko unuma Yosep, 
o wi Yuuda Kaunsel teeria-ke. 
Mua nain sira eliwa, ne o 
Krais ekapowa nain 
ikumam-ikua. Feenap, 
“Uurika Sabat fofa-ke, 
aakisa maa unowa 
saliwikua.”

Naap maep Pailat me 
keker opak. Urera wiar 

ikiwep nokarek, “Yo 
Yeesus sawi napuma 

eliw aawep soopinen-i?”



Naeya Yosep ikiwep konima 
kia maala sesenarep ekapep 
sawi napuma nomokowa-pa 
amaporop konimiw wasiep 
pikiwep nomon ona-pa 
wuak. Wuap-puap 
nomon ebebiria 
maneka suuw-ekap 
omopora ofomak.



Aria kokomarep epa wiimeya wi pris 
woos mua ne wi Farisi wiam
aawep Pailat wiar ikiwep
maakemik, “Saria, i mua
wadola nain iiriw mokok
enuma ikok opora
feenap maek nain
wiar kema suuwimik. 
‘Ikoka fofa arow 
weesereya yo

kiiriw

iikirinen,’ 
naap maek.”



Naap wia maakeya ikiwep miiw ona 
nomona nain miiw tanaiw 
kiira ookap 
ilenap-puamik. Naap 
onap-puap mua wia 
pepekimiwkin epa 
nain wuap ikemik.



Aria Sabat fofa weesereya 
Sande epa wiiwim Makdala 
owow emeria Maria, ne Maria 
oko naap Yeesus mokoka 
karuowa iwamik. Wi 
ikiwep mamaiya 
arem-ikaiwkin maa 
ofofona maneka-ke 
imenarek. 



Ne Mua Maneka ensel owow 
iinan-pa oromi nomon ona 
ofomap-puamik nain opap 
kirip-pekap-puap nomona 
nain iinan-pa pokap 
ikua. Ne wi ami mua 
nan ikemik nain 
naap urufap 
soranep

karanemi kema 
puep iwami 
miiwa-pa 
wakiemi puep 
ikemik.



Aria ensel-ke wi emeria nain ekapep
fuuniwkin wia maakek, “Ni 
mia me fufueka, ni Yeesus
nomokow moke-pa 
umok nain urufowa
ekapeman. 
O fan me ikua, iiriw
iikirak, iiriw nia
maakem-ikua

naap. 
Ni epap o wuamik

fain urufeka.”



Aria wi kirep ona teeria wia maaku naep 
ipetar-ikiwemik. Makena wi keker 
opamik, nain opora nain miimap 
manek akena kemelamik. Wi 
naap ipetarem-ikaiwkin Yeesus 
ona wiar imenarep wia 
ane-puukak. Wi naap urufap 
 wameiya wiar ekap meren 

            onoma-pa wiam 
                   wafurami lotu 
          onamik.



Aria naap ikok Yeesus teeria mua ten kuisow kuisow 
koora-pa ikok maa enem-ikaiwkin ona wiar imenarek. 

Wi o urufamik nain wia maakiwkin opora me 
makena-ke naep me wiar miimamik. Naapeya wia 

amukarek. Yiena Maneka Yeesus opora wia maakep 
weesereya Mua Maneka-ke aawep iinan purupeya o 

aken ekeria-pa wiar pokap ikua. 



Moram Mua Maneka miiw mua manek
akena wia kookalep ona Muuka kuisow
akena nain sesekak. Naapeya wi mua
eena o opora wiar miimap opimik nain
wi iiwawun me mesenalikuan, Mua 

Maneka wameiya-pa anane
eliw akena ikaikuan.



Rom 3:23 Moram i unowiya pina onami Mua Maneka sira
eliwa onowa yia maakek nain i uferamik.

Rom 6:23 Moram pina onimik nain, nain kiripowa umep
epa samora ikiwowa-ke. Nain i yiena Maneka Yeesus Krais 
epaskun ikok anane eliwa ikaiyen. Nain Mua Maneka ona

yia kemalep oram yia asipak.

Iibru 9:27 Mua unowiya umowa kuisow muuta arep Mua 
Maneka yia mekawami opora-pa wia wuowa nain

arewam-ikowa-ke.



Efesus 2:8,9 Moram ni Krais opora wiar opiwkin Mua 
Maneka-ke nia kemalep nia aawok. Nieniw Mua Maneka 
wameiya ekowa me pepekeya ona nia asipap nia aawok.

Ona nia aawok nain me niena sira eliwa onam-ikaiwkin nia
aawok, weetak. Naapeya mua kuisow ona unuma wame

pirami me mainon, “Yo sira eliwa onamkun Mua 
Maneka-ke efa aawok,” weetak, naap maowa me pepek.

Rom 10:9,10 Nain sira feenap, nena opaimika-pa ariman
mainan-na, “Makena, Yeesus-na yena Maneka-ke.” Naap
maemi kema-pa mainan-na, “Aa makena, o umep ikaeya

Mua Maneka-ke iikirowak.” No opora muut naap mainan-na
makena, Mua Maneka-ke nefa aaweya o wameiya eliwa
ikainan. Moram no opora wiar opan ne nena kema pun 

makena naen. Nan Mua Maneka-ke no pina marew nefa
naek. No opora wiar opap nena opaimika-pa maeya Mua 

Maneka-ke nefa aaweya eliwa ikainan.



Yon 3:16,17 Moram Mua Maneka miiw mua manek akena
wia kookalep ona Muuka kuisow akena nain sesekak. 

Naapeya wi mua eena o opora wiar miimap opimik nain wi
iiwawun me mesenalikuan, Mua Maneka wameiya-pa 
anane eliw akena ikaikuan. Moram Mua Maneka ona
Muuka sesekak nain me miiw mua wia mekawap wia
samorowa nain orok, weetak. Os-ke orop wia aawinok

naep sesekak.

1 Yon 5:11-13 Opor makena yia maakek nain feenap, ona
Muuka anane eliwa ikowa onoma-ke. Ne muuta nain ona

Muuka sesekami anane eliwa ikowa nain yia wuomak.
Naeya wi mua Mua Maneka Muuka kemena-pa wiar ikemik

nain wi anane eliwa ikaimik. Ne wi o kemena-pa me wiar
ikemik nain, weetak. Ni Mua Maneka Muuka unuma

makena-ke naep opora wiar opam-ikaiman. Ne i anane
eliwa ikaiyen, naap amisarep maeka naep
parosifa-pa maa muutitik nia maakiyem.

